
ОИЛАЛАРНИ ИЖТИМОИЙ ХОЛАТИНИ ЎРГАНИШ ВА АМАЛИЁТГА 

ТАДБИҚ ЭТИШ 

 

Султонова Назокат  

Фарду, ижтимоий иш талабаси 

 

Аннотация: Ушбу мақолада оилаларни ижтимоий холатини ўрганиш ва 

амалиётга тадбиқ этиш масалалари ёритилган. Мавзу юзасидан олиб борилган 

илмий тадқиқот натижалари таҳлили ҳам берилган.  

Калит сўзлар: Оила, тадқиқот, ижтимоий ҳолат, оғир турмуш шароити, 

ижтимоий нафақа. 

 

Ўзбекистон Республикасида охирги уч йилда олиб борилаётган ижтимоий 

ислоҳотларда “Инсон манфаатлари ҳамма нарсадан устун” деган тамойил 

устуворлик қилмоқда. Бугунги кунда аҳоли фаровонлигини ошириш ва 

уларнинг ижтимоий ҳимоясини кучайтириш борасида Ўзбекистон Республикаси 

Президентининг Фармонлари, қарорлари, чора-тадбирлар дастурлари қабул 

қилинмоқда.  

Ўзбекистон Республикаси Президенти Ш.Мирзиёев Олий мажлисга 

мурожаатида “Ҳудудларда, айниқса, қишлоқларда аҳолининг аксарият қисми 

етарли даромад манбаига эга эмаслиги сир эмас. Ҳар қандай мамлакатда 

бўлгани каби бизда ҳам кам таъминланган аҳоли қатламлари мавжуд. Турли 

ҳисоб-китобларга кўра, улар тахминан 12-15 фоизни ташкил этади. Бу ўринда 

гап кичкина рақамлар эмас, балки аҳолимизнинг 4-5 миллионлик вакиллари 

ҳақида бормоқда”, деб бу борадаги ишларни кучайтириш юзасидан 

таклифларни билдирган эдилар.  

2018-2020 йилларда Республика “Оила” илмий-амалий тадқиқот маркази 

томонидан Наманган вилояти Тўрақўрғон тумани, Тошкент вилояти Бўка 

тумани ва Тошкент шаҳрининг Чилонзор туманларида кам таъминланган, оғир 

турмуш шароитида яшаётган оилалардаги мавжуд вазият, оилалардаги асосий 

муаммолар махсус сўровномалар асосида ўрганилди. Ўтказилган тадқиқотда 

оғир турмуш шароитида яшаётган Тўрақўрғон туманидаги 84 та оила (328 та 

фуқаро яшайди) , Бўка туманидаги 49 та оила (192 та фуқаро яшайди), Чилонзор 

туманидаги 32 та оила (137 та фуқаролар яшайди) иштирок этишди.  

Ўтказилган тадқиқот натижалари шуни кўрсатдики, оилаларнинг оғир 

турмуш шароитга тушиб қолишига қуйидагилар асосий сабаблардандир:  

Биринчи сабаби, ўрганилган оилалардаги ижтимоий-иқтисодий, маънавий 

муҳит: Тўрақўрғон туманидаги оилаларда 78.6 фоизида ёмон ҳолатда, 19.0 

фоизида жуда ёмон ҳолатда, 8.3 фоиз оилаларда яхши эканлиги аниқланган. 

Чилонзор туманида 62,5% ёмон ҳолатда, 12,5% жуда ёмон ҳолатда ва 25 % 

қониқарли ҳолатда, Бўка туманида 83.6% ёмон ҳолатда, 10.0% жуда ёмон 

ҳолатда ва 5 % яхши ҳолатдалиги аниқланган  

Иккинчи сабаби, ўрганилган оилаларда яшайдиган фуқароларнинг 

маълумотлилик даражаси етарли эмас, оғир турмуш шароитида яшаётган 

фуқароларнинг Тўроқўрғон туманида 55.9 фоизи ўрта маълумотга, 15.2 фоизи 

ўрта-махсус маълумотга эга эканлиги, бирор бир касб-ҳунарга эга эмаслиги ҳам 

оиланинг оғир турмуш шароитига тушиб қолишига сабаб бўлган бўлса, Бўка 

туманида 33.3 фоизи ўрта маълумотга, 20 фоизи ўрта-махсус маълумотга эга ,6 

%и умуман маълумотга эга эмас, Чилонзор туманида 16,1% тугалланмаган 

ўрта,34,3% ўрта умумтаълим, 29,9 % ўрта маҳсус, 5,1 % олий, 14,6 % 7 ёшгача 

бўлган болалар эканлиги, Яна бир маълумот 3 та худуддаги ўрганилган 

оилаларда 1 нафардан олий маълумотли фуқаро бор холос.  

Учинчи сабаби, бу оила аъзоларининг саломатлик даражаси, Тўрақўрғон 

туманида 21,9% оила аъзолари сурункали касалликка чалинган. 15% ида 

ногиронлик қайд этилган (оталарнинг 16 нафарида турли даражадаги 

касалликлар: жигар церози, гепатит С, бел грижаси,ошқозон яраси, буйрак 

касаллиги куз касаллиги, онкологик, рухий касаллиги, ақли заифлик; 

оналарнинг 19 нафарида- юрак ишемик касаллиги, кўзи ожизлик, рухий 

касаллик, ошкозон раки, асаб касаллиги,саратон буйрак касаллиги, сил ва астма; 

фарзандларнинг 37 нафарида турли даражадаги касалликлар- рухий 

касаллик,юрак касаллиги, невроз,асаб касаллиги,жигар церози, гепатит С, 

гепатит В, эпилептик синдром, кар-соқов, кўзи ожизлик борлиги аниқланган.) 

Чилонзор туманида 8,8% оилаларнинг аъзолари оғир сурункали касалликка 

чалинган, 12,4 % оилаларнинг аъзолари ногиронлар. Бўка туманидаги 

ўрганилган оила аъзоларининг 23.9% оғир сурункали касалликллар чалинган, 

8.3% оила аъзолари ногиронлик қайд этилган.  

Тўртинчи сабаби мехнатга яроқли оила аъзоларининг иш билан 

таминланмаганлиги, Тўрақўрғон туманида 11.2 фоизи доимий иш жойига эга. 

20.6 фоизи мавсумий иш билан таъминланган, 65.3 фоизи умуман ишсизларни 

ташкил этган. Чилонзор туманида мехнатга яроқли оила аъзоларининг 13,9% 

ишлайди, 5,8% мавсумий иш билан банд, 0,7% миграцияда, 7,3% вақтинча 

ишсиз, 2.9 фоизи ўз хойиши билан ишламайди. Бўка туманида 3.3% доимий иш 

билан банд, 16.1% мавсумий иш билан банд, 25.5% ишсиз эканлиги аниқланди.  

Бешинчи асосий сабаби оғир турмуш шароитида яшаётган оилаларнинг уй-

жой билан таъминланишидаги айрим муаммоларнинг мавжудлиги: Тўрақўрғон 

туманида 38 фоиз оиланинг яшаш жойи жуда ёмон ҳолатда, Чилонзор туманида 

-28,1% яшаш шароитлари ёмонлиги, Бўка туманида 16.3 жуда ёмон холатда 

эканлиги аниқланган.  

Ўрганилган оилаларнинг оғир турмуш шароитида яшаётганлигига асосий 

сабаб нимада деган саволга Тўрақўрғон туманида 30 фоизи ишсизлик, 62 фоизи 

кам даромадлилик, 8 фоиз оилада ётиб қолган касалларнинг борлиги; Чилонзор 

туманининг - 65,6% кам даромадлилар, -18,8 ишсизлик, -28,1% яшаш 

шароитлари ёмонлигини; Бўка туманида 30.6%и ишсизлик, 10,2% фоизи уй-жой 

билан таъминлашдаги муаммолар, 44.9 фоиз оилада ётиб қолган касалларнинг 

борлиги сабаб қилиб кўрсатишган.  

Ўрганилган оилалардаги муаммолар ечими бўйича тегишли ташкилотларга 

мурожаат қилган ёки мурожаат қилмаганлиги ўрганилганда шу нарса 

аниқландики, Тўрақўрғон туманида 41 %, Бўка туманида 50%, Чилонзор 

туманида 87.5% ҳолатларда фақат маҳаллага мурожаат қилишган холос. 

Ўрганишлар шуни кўрсатдики Махалла фуқаролар йиғинларига қилинган 

мурожаатлар натижасида Тўрақўрғон туманида 52%, Бўка туманида 48 % 

моддий ёрдам , Чилонзор туманида 81,3% оилаларга моддий ёрдам 

тайинланган. Оғир турмуш шароитида яшайдиган оилаларнинг аксарияти қайси 

муаммолар тегишлилиги бўйича ташкилотларга юборилмаган, ёки оилаларнинг 

қайси ташкилотлар, қайси хизматларни оилага кўрсатиши юзасидан 

хабардорлик даражаси қониқарли эмаслиги аниқланган. 

Ўтказилган тадқиқот натижалари бўйича оғир турмуш шароитида 

яшаётган оилаларнинг қийин аҳволдан чиқариш учун қуйидаги ишларни 

амалга ошириш тавсия этилади:  

Биринчидан, Оилаларни мамлакатимизда амалга оширилаётган ижтимоий-

сиёсий ва иқтисодий жараёнлар, демократик ўзгаришлар билан яқиндан 

таништириш, уларда юртимизда амалга оширилаётган ишлар билан яқиндан 

таништириш, уларда юртимизда амалга оширилаётган ислоҳотларга 

дахлдорлик туйғусини шакллантириш ва ижтимоий фаоллигини ошириш;  

Иккинчидан, давлатимиз томонидан оилаларга яратиб берилган 

имкониятлар, шарт-шароитларни кенг тарғиб этиш, мавжуд имкониятлардан 

унумли фойдалана олиш масъулияти уларнинг ўз зиммасида эканлигини 

атрофлича тушунтириш орқали оилаларда боқимандалик кайфиятини йўқотиш;  

Учинчидан, оилалардаги ижтимоий-маънавий муҳитни соғломлаштириш;  

Тўртинчидан, оила аъзоларидан меҳнатга яроқлиларини муносиб иш 

ўринлари билан таъминлаш;  

Бешинчидан, оғир турмуш шароитидаги оилаларни бепул тиббий кўрикдан 

ўтказиш, даволанишларини учун йўлланмалар бериш;  

Олтинчидан, оилаларнинг ҳужжатларидаги муаммолар (паспорт, никоҳ ва 

туғилганлик гувоҳномалари, уй-жой кадастр хужжатлари)даги муаммоларни 

ҳал этишга кўмаклашиш.  

Еттинчидан, оғир турмуш шароитидаги оилалар айниқса, ёш оилаларга 

ахборот-коммуникация технологиялари ва психология билимларини ўргатиш 

орқали ўз-ўзига ёрдам кўрсатиш саводхонлигини ошириш.  

Демак, оилаларни ижтимоий холатини ўрганиш ва амалиётга тадбиқ этиш 

учун ҳудудлардаги муаммоларни аниқлаб, илмий-тадқиқот ишларини олиб 

бориш, натижаларини таҳлил қилиб, тавсиялар ишлаб чиқиш орқали барча 

муаммоли оилаларга амалий ёрдам бериш мақсадга мувофиқ. 

